Мастер - класс: “Кызыклы маҗаралар”

Хөрмәтле әти-әниләр,кунаклар!

Сезнең игътибарга төрле материалдан берничә тәҗрибә тәкъдим итәсем килә. Бүгенге мастер классымның максаты: балаларда туган сорауларга мөстәкыйль жавап табу өчен мөмкинлекләр тудыру һәм тәҗрибәләрне әкият формасында үткәреп балаларның кызыксынучанлыкларын, танып белүләрен, фикерләү һәм иҗат итү сәләтләрен тагын да үстерү ,баету.
Без сезнең белән барыбыз да Всеволод Гаршинның “Ил гизүче бака” әкиятен бик яхшы беләбез. Ә менә бүген баканың чираттагы маҗаралары белән танышып китәрбез. Миңа арагыздан 4 ярдәмче кирәк булачак. Өстәл янына рәхим итегез. Шулай итеп әкия-вакыйгабызны башлап җибәрәбез.
Бака бик кызыксынучан булганлыктан тагын маҗаралар эзли башлый. Бу юлы ул йокысыннан бик иртә уянырга карар кыла һәм шулай эшли дә. Таң ату белән күзләрен ачуы була, тирә юньдәге бик серле күренешкә исе китә. Су өстендәге ак таҗлы төньбоеклар таң атканда әнә шулай матур итеп ачылалар икән бит.
Һәм 1 нче тәҗрибә: таҗлары йомылган ак кәгазъ чәчәкләрне аскы бөгелмәгән яклары белән әкрен генә киңрәк авызлы су өстенә җибәрәбез. Ни өчен таҗлар ачыла? (Кәгазь суны үзенә сеңдерә, авырая һәм таҗлар ачыла).
Ләкин кинәт кенә җил чыга, болытлар пәйда була һәм әкрен генә яңгыр килә.
2 нче тәҗрибә: банкаларга кайнар су агызабыз, тишек капкач белән өстен ябабыз. Капкач өстенә зәңгәрсуга буялган боз кисәкләре тезәбез.
Шулай болытларны күзәтеп торган арада бакабыз кинәт сискәнеп китә. Чү, су өстендә калка- чума нәрсәләр шулай уйнаша соң? Ә, балыклар яңгырга шулай сөенә икән бит.
3 нче тәҗрибә: Стаканнарга газлы су агызабыз һәм йөзем җимеше салабыз. Җимеш нишли? ( Җимеш бата, яңадан калка. Ул судан авыр булганга бата. Ләкин суда һава куыклары бар. Алар өскә күтәреләләр һәм җимешне дә өскә этәрәләр. Менеп җиткәч һава куыгы шартлый, ә авыр җимеш тагын суга бата.
Менә яңгыр да сибәли башлады. Безнең боз нишләде соң? Җылы һава өскә күтәрелеп бозны эретте һәм тишекләрдән яңгыр сыман тамчылар тама башлады.
Бераздан яңгыр туктый һәм бакага нигәдер моңсуырак булып китә. Ничек кәефне күтәрергә соң? Күп уйлап тормый бака, салют оештырырга була.
Сай тәлинкәләр төбен капларлык итеп кенә сөт агызабыз. Төрле төстәге азык буягычларны сөт өстенә бутамыйча гына тамызабыз. Ә хәзер гап-гади сабынның ничек итеп сөтне хәрәкәткә китерә алуын карарбыз. Моның өчен мамыклы таякчыкны сабынга манабыз һәм тәлинкәнең уртасына тидерәбез. Тәлинкәдә чын солют барлыкка килде. Ничек уйлыйсыз- солют барлыкка килүнең сәбәбе нәрсәдә икән? Сабын сөт өстендәге май молекулалары белән реакциягә кереп, аларны хәрәкәткә китерә.
Бакага бу иксез-чиксез дөнья белән якынрак танышу бик ошады. Ләкин әле аның тагын күп сорауларга җавап табасы бар һәм без аңа зур уңышлар
